
ADDENDA Ó CONVENIO DE COLABORACIÓN ENTRE A CONSELLERÍA DA PRESIDENCIA E ADMINISTRACIÓN PÚBLICA E A FEGAMP PARA A IMPLANTACIÓN E DESENVOLVEMENTO DOS SERVICIOS INFORMÁTICOS E DE TELECOMUNICACIÓNS


En Santiago de Compostela, a dezasete de setembro de dous mil un

COMPARECEN


Dunha parte, o Excmo. Sr. D. Jaime Pita Varela, Conselleiro da Presidencia e Administración Pública da Xunta de Galicia, actuando no exercicio do seu cargo e en función das atribucións que lle confire o artigo 34 da Lei 1/1983, de 22 de febreiro, reguladora da Xunta e do seu Presidente.


Doutra parte, o Excmo. Sr. D. Antonio Pillado Montero, Conselleiro de Xustiza, Interior e Relacións Laborais da Xunta de Galicia, actuando no exercicio do seu cargo e en función das atribucións que lle confire o artigo 34 da Lei 1/1983, de 22 de febreiro, reguladora da Xunta e do seu Presidente.


Doutra parte, o Ilmo. Sr. D. Manuel Cabezas Enríquez en nome e representación da Federación Galega de Municipios e Provincias (FEGAMP), na súa calidade de Presidente e en virtude das funcións atribuidas pola Comisión Executiva da FEGAMP.

CONSIDERANDO

Que con data 15 de febreiro de 1996, e prorrogado por cinco anos máis en data 1 de febreiro de 2000, no marco do plan de Reforma e Modernización da Administración impulsado dende a Xunta de Galicia, a Consellería da Presidencia e 

Administración Pública e a Federación Galega de Municipios e Provincias (FEGAMP) asinaron un convenio de colaboración,  con obxecto da posta en marcha dun programa para instalar nos Concellos galegos a infraestructura informática e telemática suficiente para o funcionamento dunha oficina de información, o servicio de Rexistro, o acceso ó Rexistro Xeral de Contratistas da Comunidade Autónoma e outros servicios.

Posteriormente, ó longo do presente ano 2001, as Consellerías da Presidencia e Administración Pública e de Xustiza, Interior e Relacións Laborais,  a través das súas Direccións Xerais de Organización e Sistemas Informáticos e de Administración Local, conxuntamente coa FEGAMP, teñen decidido amplia-la dimensión do proxecto inicial de tecnificación dos medios operativos da Administración, a través da implementación dun portal que intensifique a comunicación e tramitación de servicios vía Internet entre as Entidades Locais e a Xunta de Galicia. Tódalas partes que interveñen prestan anuencia na suscripción desta modificación.

O dito portal, con nome Eido Local, ten como obxectivo principal o establecemento dunha vía de comunicación permanente a través da rede de Internet entre tódalas Corporacións Locais e a Xunta de Galicia, e supón un paso decidido de ampliación da experiencia adquirida no marco do Portelo Único. Entre os contidos da páxina, destacan a provisión dunha serie de servicios de información de interese para o ámbito local, así como de servicios específicos de tramitación, algúns dos cales incorporan a firma dixital como garante de seguridade nos intercambios na rede.

Na súa virtude, as Consellerías da Presidencia e Administración Pública e de Xustiza, Interior e Relacións Laborais, conxuntamente coa FEGAMP, 

ACORDAN

1.- Amplia-lo contido do convenio inicial, suscrito con data 15 de febreiro de 1996, no senso de incorpora-los novos servicios de infraestructura tecnolóxica previstos no desenvolvemento do Portal de Internet Eido Local sin menoscabo das funcionalidades estabrecidas orixinariamente.

2.- A Consellería de Xustiza, Interior e Relacións Laborais  intervén nesta Addenda en función das competencias que tén atribuidas en administración local.

3.- Aqueles Concellos que, á entrada en vigor desta Addenda, non se adheriran ó Convenio Marco anterior, poderán facelo en calquera momento, accedendo a tódalas funcionalidades e prestacións ás que se refire o devandito convenio e a presente Addenda.

En proba de conformidade cos termos desta addenda, as partes comparecentes, asinan por triplicado exemplar no lugar e data expresados.

O Conselleiro da Presidencia

e Administración Pública,
O Conselleiro de Xustiza, Interiore Relacións Laborais,
O Presidente da FEGAMP





Asdo.: Jaime Pita Varela
Asdo.: Antonio Pillado Montero
Asdo.: Manuel Cabezas Enríquez

